
HAI MOITAS DEFINICIÓNS DE PROXECTO 
 

MOITOS TRABALLOS AO RESPECTO CENTRADOS XA NO 
MUNDO DA EDUCACIÓN NOS QUE BUSCADES 

INFORMACIÓN PRECISA  
 
 

EU VOU EMPREGAR A MENOS TÉCNICA DE TODAS. 
 

Idea de algo que se pensa realizar e de como se pensa realizar. 
 
       
   Diccionario da Real Academia Galega 



Todos facemos proxectos na nosa vida diaria. 
 



Polo tanto  TODOS SABEMOS FACER PROXECTOS 

TODOS PODEMOS FACER PROXECTOS 

O QUE ÁS VECES NOS PARALIZA É A INSEGURIDADE  

Parécenos  algo 
novo e difícil. 

Non temos garantías 
de éxito. 

Non temos unha guía 
precisa de que pasos dar en 

cada proxecto. 
A avaliación parece 

difusa. 

Non serán unha moda? 



¾ TODAS AS  LEIS  DE  EDUCACIÓN REFRENDAN ESTE 
TIPO DE ENSINANZA-APRENDIZAXE  DENDE HAI 
MOITOS ANOS. 

 
¾ AS NUMEROSAS PUBLICACIÓNS QUE HAI CONTANDO 

EXPERIENCIAS LEVADAS A CABO POR PROXECTOS 
REFLICTEN UNHA IDEA MOI POSITIVA DELES. 
 

¾ SABEMOS DO DESCONTENTO DE ESTAR NUNHA CLASE 
SOAMENTE COMA ESPECTADOR, RECOLLENDO DATOS 
PARA AO CHEGAR A CASA TRATAR DE ORGANIZALOS,  
APRENDELOS E VERQUELOS BEN O DÍA DO EXAME. 
 

¾ LEVAMOS ANOS FALANDO DA NECESIDADE DE 
MOTIVACIÓN NAS AULAS. 
 

¾ GUSTARÍANOS VER AO NOSO ALUMNADO IMPLICADO 
NAS SÚAS APRENDIZAXES. 
 

¾ CONSEGUIR  QUE OS ALUMNOS SE FAGAN 
RESPONSABLES DA SÚA PROPIA APRENDIZAXE. 
 
 
 

Pero hai numerosos factores que tamén nos invitan a probar.- 



PORQUE REALMENTE UN PROXECTO É SINXELAMENTE UNHA FERRAMENTA 
ÚTIL PARA POÑER EN FUNCIONAMENTO AS CAPACIDADES DO ALUMNADO, 

PARA MEDIR O SEU DESEMPEÑO FACENDO ALGO,  PARA QUE APRENDA A SER 
COMPETENTE DIANTE DE CALQUERA TAREFA QUE XURDA NO COLEXIO SI, PERO 

SOBRE TODO NA VIDA. 

Garante que traballemos dun xeito  COMPETENCIAL,  usando na 
práctica uns saberes adquiridos para facer algo novo propio 

respectando unhas normas de actuación éticas. 



VINCULACIÓN ENTRE AS COMPETENCIAS CLAVE  E  OS PROXECTOS 

Se o alumnado é parte activa na construción do seu coñecemento  conseguirá: 
 
Autonomía para a súa propia aprendizaxe. 
 
Desenvolvemento persoal e social. 
 
Capacitación para enfrontarse ás dificultades que se atope na vida. 
 
Permitirá un desenvolvemento integrado: 
 
¾ Dos  coñecementos ou saberes dos que é depositario. (SABER) 

 
¾ Da capacidade de resolución para aplicalos empregando estratexias e 

procedementos de uso deses contidos. (SABER FACER) 
 
¾ Da súa forma de participación no grupo. (SABER ESTAR) 

 
¾ Da súa actitude. (SABER SER) 
 



EXERCICIOS,  ACTIVIDADES,   TAREFAS,   PROXECTOS DE AULA, 
PROXECTOS DOCUMENTAIS INTEGRADOS 

¾ Traballar por proxectos non significa deixar de empregar  exercicios  nin 
actividades. 

 
¾ Pola contra, imos seguir empregando estes recursos pero cunha finalidade 

previamente estabelecida. Non deixamos de facelos pero hai un por que para o 
seu uso. Servirán para obter o contido. 

¾ Todos deseñamos tarefas pero moitas veces facémolo usando recursos pouco 
contextualizados, que non cumpren a súa función porque o alumnado non é 
quen de ver nesa actividade unha tarefa real. Acaba pensando que é un 
exercicio sen máis. 

¾ Os proxectos de aula supoñen a planificación de máis tarefas interrelacionadas 
e cun obxectivo real: un produto, definido con anterioridade  e que ha de 
cumprir unhas condicións que o alumnado ter claras. 

¾ Os proxectos documentais integrados son ademais de interdisciplinares e 
poden supoñer a realización de produtos diferentes destinados a  formar parte 
de un produto aínda de maior dimensión. 
 
 



EXERCICIOS,  ACTIVIDADES,   TAREFAS,   PROXECTOS DE AULA, 
PROXECTOS DOCUMENTAIS INTEGRADOS 

EXERCICIO 

Accións orientadas a 
asegurar o dominio dun 

contido. 

Caligrafía, 
multiplicacións, 
memorización das 
características dunha 
época,etc  

ACTIVIDADE 

Accións orientadas ao 
emprego dun 

coñecemento  dun xeito 
diferente.  

Escribir un determinado 
tipo de texto, comparar 
dúas máquinas, etc 



TAREFA 

Conxunto de actividades 
destinadas á resolución 
dun problema ou dunha 

situación plantexada e da 
que debemos obter un 

produto relevante. 

Facer un presuposto de 
volta ao cole,  preparar 
un cartel, a presentación 
dun festival, etc 

TAREFA 
INTEGRADA 

O conxunto de actividades 
anteriores debe estar ben 

planificado, cuns plantexamentos 
definidos, nun espazo temporal 
delimitado e cunha finalidade 

relevante e coñecida. 

PROXECTO 

Os exemplos anteriores 
valerían e aínda poderían 
enriquecerse con máis 
propostas 



PROXECTO DOCUMENTAL INTEGRADO 

Son o mesmo que unha UDI (unidade didáctica integrada)  pero  están vinculados 
á busca de información activa na biblioteca, ao uso de recursos documentais de 
todo tipo, a alfabetización informacional no uso deles, á capacitación como 
ususarios dunha biblioteca e a elaboración dun informe sobre o aprendido e 
descuberto. 
E por ese motivo, moitas veces aparecen deseñados polos equipos da BE coa 
intencionalidade de que todo o cole participe e se dea  unha utilización activa da 
biblioteca  e o alumnado aprenda a manexar fontes e recursos. 
Ademais, ao mesmo tempo prepárase ao alumnado para a creación de 
coñecemento e insistese na ética ao facelo. 
 



COMO CHEGUEI EU AO CONVENCEMENTO DO USO DE 
TAREFAS E PROXECTOS. 

Coma mestre de Lingua 
Inglesa. 

Coñecer a lingua, controlar un bo 
número de vocabulario, coñecer a 
gramática, etc non significa ser 
competente na fala, que é o 
verdadeiramente necesario cando 
alguén ten que comunicarse neste 
idioma. 

Coma membro dun equipo 
de biblioteca no meu 

centro dez anos. 

A mellor formación de usuarios á a 
que se obtén usando a biblioteca. 
A educación documental e a 
alfabetización informacional se fai 
igualmente manexando os 
documentos . 



DESEÑO DUNHA TAREFA INTEGRADA 

Escoller unha tarefa: hai 
mil maneiras: Os intereses 
do alumnado, algunha 
necesidade propia do 
centro ou da aula, os 
propios estándares dan 
ideas. 

Definir claramente a 
finalidade da mesma: un 
produto de interese. 

Especificar as competencias  
coas que se van traballar. 

Deseñar as actividades. 

Ver que materias están 
involucradas. 

Selección dos estándares 
e dos contidos.  

Materiais que precisamos. 

Organización de espazos, 
tempo, disposicion do 
alumnado e metodoloxía. 

Procedementos e instrumentos de 
avaliación. 

Indicadores de logro. 



DESEÑO DUNHA UNIDADE DIDÁCTICA INTEGRADA 

O procedemento é igual ao anterior pero comprende máis dunha tarefa e cada 
unha delas varias actividades. 
É máis complexa pero o proceso a seguir é o mesmo. 

DESEÑO DUN PROXECTO  DOCUMENTAL  INTEGRADO 

Como sinalei anteriormente ten unhas connotacións un pouco diferentes pero 
novamente o proceso é o mesmo: implica a máis dun grupo, o tempo de duración é 
máis longo e ademais  acolle de maneira paralela á investigación que se faga 
fincapé na educación documental, no tratamento das fontes e tamén na 
comunicación ética do uso das mesmas. 



EMPECEMOS CUNHA  TAREFA ….  PEQUENA PERO GRANDE  

ASÍ  SOMOS  NÓS….   OS DE SEGUNDO 

NIVEL :   2º   DE  EDUCACIÓN  PRIMARIA 
 
ÁREAS TRABALLADAS: Lingua Galega, Ciencias Sociais e Ed. Artística (Plástica)  
 
TEMPORALIZACIÓN:  Todo o curso. 
 
DESCRICIÓN E XUSTIFICACIÓN: Dar datos persoais,  facer a nosa descrición, 
facer preguntas adecuadas para saber cousas dos compañeiros, debuxar 
copiando da realidade. 
 
PRODUTO FINAL:Facer un libro no que se recollan todas as descricións dos 
compañeiros. 
 
COMPETENCIAS CLAVE: Comunicación lingüística (C.C.L), Social e cidadá (C.S.C), 
Conciencia e expresións culturais( C.C.E.C) e Aprender a aprender (C.A.A) 



MATERIAIS: Libros de lecturas, láminas, preparar fichas coas fotos de carné  para 
cada alumno, dossieres individuais para gardar o traballo semanal ata o final de 
curso, cartolinas para facer as portadas e contraportadas dos libros. 
 
ESPAZO: Na aula.  En asamblea durante a descrición que o alumno fai.  Traballo 
individual durante o debuxo.  Traballo en grupos cando escriben a descrición. 
 
 A TEMPORALIZACIÓN: Nos primeiros dous meses trátase de que o alumnado vaia 
acostumándose á estrutura de maneira oral e interiorizando o modelo a seguir. 
Aínda non escriben moito nin moi rápido polo que as primeiras serán 
probablemente máis curtas que as últimas. 
É convinte que sintan que o traballo é para o equipo e aqueles máis rápidos poidan 
prestar axuda aos que lles costa máis.  
 
A ESCENIFICACIÓN:  Debemos coma mestres darlle unha grande importancia ao 
traballo que van facer. Dicirlles que será un libro feito por eles onde estarán todos 
os seus amigos. 
 
 
 
 
  



ACTIVIDADES DENTRO DA TAREFA: 
 
ACTIVIDADES DE MOTIVACIÓN:   
Lecturas nas que se describan a nenos e nenas da súa idade. Preguntas de 
comprensión sobre elas. 
Descrición de nenos e nenas en láminas. 
Xogo de quen é quen. 
 
ACTIVIDADES  DE DESENVOLVEMENTO 
Aproveitar cada mañán as rutinas de inicio da clase para que o alumno ao alumna a 
quen lle toque facelas se presente con nomes e apelidos, diga a súa idade, a súa 
dirección, o día do seu aniversario…  reforzando así a estrutura. 
• Exercicio 1:  escribo a miña dirección e dígoa diante da clase. 
• Exercicio 2: anoto nunha lista a data do meu aniversario e a dos meus 

compañeiros. 
• Exercicio 3: fago preguntas aos meus compañeiros sobre datos persoais tales 

coma o cumple, a dirección, con quen vivo, etc 
 

Estas actividades fáranse ao longo de dous meses antes de empezar coa primeira 
descrición escrita. 
 
 



ACTIVIDADE DE CREACIÓN: 
Destinaremos un día á semana para que sexa o día de …………………………………….. 
Os alumnos síntense protagonistas e veñen incluso con roupa nova . Para eles é un 
día importante. 
 
O mestre guía a descrición que sigue unha estrutura sempre igual empezando por 
dar o seu nome, os anos que teñen, o día do seu aniversario, a súa dirección, con 
quen viven e se teñen irmáns como se chaman e cantos anos teñen. 
 
A segunda parte é a descrición de como veñen vestidos hoxe. Esta descrición faina 
outro alumno e alumna. Insistir no vocabulario da roupa, materiais, formas. 
Despois debuxan o corpo do compañeiro ou compañeira tal como vén vestido/a 
hoxe. 
 
Turno despois de preguntas: cada un pode facerlle unha pero non repetida sobre 
os seus gustos ou algo que lle interese moito saber. 
 
A parte escrita vai seguindo o modelo e nas primeiras ocasións é bo que o mestre 
a escriba. 
 
Finalmente, decoran a folla e teñen que gardala no dossier correspondente co seu 
número. 
 
 



Ao final de curso cada alumno e alumna terá a descrición dos seus 
compañeiros e soamente quedará por montar o libro. É un traballo 
no que poñen moito empeño pois están desexando levalo e 
ensinalo xa que levan moito tempo agardando por el. 

SELECCIÓN  DE  ESTÁNDARES E CONTIDOS: 
 
É unha tarefa moi costosa pero coa ferramenta Prográmame moito máis 
doada: 
 
LGB1.3.1  Participa nunha conversa entre iguais, comprenendo o que di o 
interlocutor e contestando se é preciso. 
LGB 1.3.3  Elabora e produce textos orais sinxelos diante da clase e 
responde preguntas sinxelas sobre o seu contido. 
LGB1.3.4 Participa no traballo en grupo. 
LGB 1.4.1 Atende ás inteervencións dos  e das das demais en conversas e 
exposicións sen interromper. 
LGB 1.5.5Mantén o tema nun intercambio comunicativo oral, mostra 
interese, unha actitude receptiva de esoita e respecta as opinións das 
demais persoas….. 



PENSANDO NO PROXECTO DOCUMENTAL INTEGRADO DENDE 
A LOMCE 

O desenvolvemento dun 
PDI permite ao alumnado 

investigar, buscar  e 
seleccionar información 

para logo crear un contido 
propio. 

O alumno pasa a ser 
produtor e non soamente 

consumidor. 

O mestre deseña as 
actividades e tarefas, 

acompaña ao alumnado 
dando modelos, 

revisando, propoñendo e 
avaliando . Camiña con 

eles. 



DESENVOLVER UN  PDI  AXUDA  A  FACER   ALUMNADO  COMPETENTE 

¾Inclúe contidos de varias materias. 
¾Descritores de varias competencias 
¾Implica enfrontarse a varias tarefas e tomar decisións. 
¾Traballar en grupo, COOPERANDO. 
¾Precisa facer valoracións. 
¾Busca un produto final. 

PERO NON É DOADO:   
• Porque implica que as tarefas sexan flexibles, abertas.  Por unha banda hai 
moitas maneiras de enfrontarse a elas  efacelas. 
•Hai que darlles un contexto de realidade, non facelos por facelos. 
•Complexo, porque supoñen unha participación moi diversa e recursos. 
 



ELEMENTOS QUE DEBEMOS CONSIDERAR NO DESENVOLVEMENTO DUN 
PROXECTO DOCUMENTAL INTEGRADO 

1. TEMA. Ten que estar claro e definido. Dalgunha 
maneira debe obedecer a intereses da comunidade 
educativa. Motivación. 

2. Ter en conta os coñecementos previos do grupo de 
alumnos. 

3. DOCUMENTACIÓN. Coñecer e seleccionar os 
documentos que consideramos de interese para o 
proxecto e ensinar a usar as ferramentas de 
búsqueda según o documento que vaia empregar. 

4. SELECCIONAR os que cada quen vai usar e como. 
5. RECOLLIDA DAS INFORMACIÓNS QUE PRECISO: o 

alumnado ten que saber o que queremos que faga. 
6. SINTETIZAR, facerse coa información nas palabras 

dun. 
7. PRESENTAR O OBTIDO: oralmente, nun mural, nun 

debuxo, etc 
8. AVALIAR O PROCESO. Non soamente o produto final. 



O EQUIPO DE BIBLIOTECA DEBE FACER A ESTRUTURA 
 
•Presentar o Proxecto ao centro e aos escolares. 
•Definir os obxectivos  (estándares)  e os contidos cos que temos que 
traballar. 
•Dotar de recursos ao centro. 
•Seleccionar os estándares a acadar. 
•Definir o resultado final. 
•Planificar ben as tarefas. 
•Indicar se é preciso que imos avaliar,  non soamente o traballo final. 
É tan importante o proceso. 
•Cada mestre ou equipo de mestres dun curso personalizará ese 
proxecto de centro segundo os seus propios intereses. 
 

PRESENTAR O PROXECTO AO CENTRO E AOS ESCOLARES.- 
�Importante que nas decisións sobre o mesmo non partan de unha soa persoa. 
Mellor que haxa un grupo de docentes de distintos cursos porque aportarán 
visións diferentes e xurdiran propostas que gusten a todos. 
� A maneira de comunicarllo aos alumnos tamén é importante. Deseñar unha 
estratexia que consiga movelos a… 

 
 



RECORRIDO POLOS PROXECTOS  DOCUMENTAIS  REALIZADOS 
NO NOSO CENTRO  

Nós coma equipo de BE iniciamos o traballo con Proxectos Documentais nos que 
participaba todo o centro pensando no desenvolvemento da Ed. Documental. 
 
PORQUE… 
 
¾Desexábamos que a biblioteca fose usada coma centro de investigación. 
 
¾Que non fose soamente o lugar de empréstito ou de animación á lectura. 
 
¾Queríamos ensinar ao noso alumnado a manexar diferentes tipos de documentos, 
usalos para extraer información e que eles elaborasen un produto que contar aos 
seus compañeiros. 

 
¾Viamos nesa maneira de traballar moitos alicientes para todos: os grupos, o centro, 
a relación coas familias, a relación inter-grupal, a colaboración entre niveis, etc.. 
 



CARACTERÍSTICAS DA EDUCACIÓN DOCUMENTAL 

Achegamento ao alumnado 
de materiais informativos en 
calquera soporte, formato ou 
medio. 

Desenvolvemento de 
habilidades básicas como: 

Identificar   as necesidades de 
informarse. 

Seleccionar a fonte de 
información : que tipo de 
documento me pode axudar. 

Utilizar con precisión ese 
documento para achar o que 
busco de maneira eficaz. 

Facer unha lectura comprensiva en 
función dos meus obxectivos. 

Ser quen de elaborar un 
documento propio cos datos 
obtidos. 

Adquisición de competencias 
básicas: C. lingüística, 
Aprender a aprender, 
Tratamento da información e 
competencia dixital. 



¿O PROXECTO DOCUMENTAL INTEGRADO: ED. DOCUMENTAL ? 

Cando decidimos “Imos facer un traballo sobre……” estamos provocando a 
necesidade de informarnos sobre algo.   

1. Saber cal é o tema. 
2. Identificar o que xa sabemos. 
3. Buscar os documentos e fondos que preciso. 
4. Seleccionar os que me valen. 
5. Recoller as informacións. 
6. Sintetizar esa información. 
7. Presentar esa información obtida. 
8. Ver se o resultado foi o que buscaba. 

BÚSQUEDA DE INFORMACIÓN 
TRATAMENTO DA INFORMACIÓN 
EXPRESIÓN DOS COÑECEMENTOS AOS QUE CHEGAMOS 
PRESENTACIÓN DESA INFORMACIÓN CONVERTIDA EN 
PROPIO COÑECEMENTO 

O RESULTADO 
DO TRABALLO 
É 
IMPORTANTE 
PERO TAMÉN 
O É E MOITO O 
PROCESO DE 
ELABORACIÓN 
DO MESMO 



A EDUCACIÓN DOCUMENTAL: TRABALLO POR PROXECTOS 

O primeiro proxecto feito no noso centro foi no curso 2006-2007 

Dirixido polo equipo de BE 

Participa todo o centro 

O obxectivo principal era 
que os nosos alumnos 
estudasen un tema de 
interese empregando os 
fondos da BE e o fixesen 
neste espazo. 

Estaba enmarcado nas 
actividades de 
dinamización de BE. 
Aínda non falábamos de 
Ed. Documental pero si a 
estabamos  a desenvolver 
porque  tiñamos nel 
todos os ingredientes  
que se precisan. 

O título era “As nosas árbores” e pretendiamos que os nosos alumnos e 
alumnas coñecesen as do noso patio e arredores. 



GUION PARA O PROXECTO DE DINAMIZACIÓN: “AS NOSAS ÁRBORES” 

Realizado polo equipo da Biblioteca contiña unhas indicacións xerais para que 
cada curso desenvolvera o traballo. 
Consideramos que no proxecto debiamos incluír: 
•Actividades plásticas. 
•Dossier informativo. 
•Creación. Neste caso pensamos nun conto que tivera coma protagonista a 
árbore elexida. 

A decisión da árbore foi feita por cada titor priorizando as decisións dende Ed. 
Infantil ata  6º de Ed. Primaria. 

Pero os nenos descubriron o que lles tiñamos preparado cun xogo feito en 
colaboración co Dep. de Ed.  Física. 

Mediante un circuíto de orientación atopaban unha caixa que tiña un puzzle co nome 
da árbore que terían que estudar ese curso. 

A MOTIVACIÓN 



Proxecto: “AS NOSAS ÁRBORES” 

Xogo de orientación 

O noso xardín  



1ª  FASE.-  REPRESENTACIÓN PLÁSTICA 

Queriamos que fixesen algo plástico que amosase o que os nenos observan, 
descubren e aprender sobre a árbore escollida. Os traballos podían estar nas 
aulas ou saír aos corredores.  Na semana da árbore faríamos unha exposición 
delas.  Usarán calquera tipo de material ou formato. 







2ª  FASE .- TRABALLO DOCUMENTAL E DOSSIER  INFORMATIVO 

Cada grupo ten liberdade para investigar todo o que queira pero o 
equipo de BE pasa unha guía que incluía: 
 
Fisioloxía:  
Partes (raíz, talo, follas, 
flores,  froito) 
Formas  (raíz, follas, ..) 
Medidas. 

Hábitat:  
Entorno 
Localización xeográfica. 
Aspecto nas diferentes épocas 
do ano. 

Usos:  
Madeira. 
Alimentos 
Ornamentación. 
Perfumes. 

Curiosidades: 
Festas. 
Conmemoracións. 

Ao mesmo tempo o Equipo de Biblioteca fai unha guía con todos os fondos 
da BE que se poden consultar. Publícaa e ademais monta unha exposición 
permanente destes materiais na BE para que os cursos poidan empregalos 
doadamente cando traballen alí. 





Tamén se lles oferta aos grupos a posibilidade de ter charlas informativas.  
En concreto neste proxecto tivemos tres: 

Un garda forestal Da asociación de Vedra veu alguén a falarnos 
das camelias e poidemos plantar. 

Da Deputación viñeron dous técnicos a falarnos das especies galegas. 



3ª  FASE:   A  CREACIÓN.  O CONTO. 

Cada curso fixo un conto coa súa árbore de protagonista. 



¿COMO COMUNICAMOS DENDE A BIBLIOTECA TODO ISTO? 

Cunha  carta da nosa mascota  CAROLA 



O proxecto documental integrado convertese nun camiño que nos 
permite traballar xuntos dende diferentes ámbitos. 

O Equipo de Biblioteca volve buscar  un tema que poida ser atractivo para todos. 

O tema parécenos atractivo en sí mesmo e apropiado  para o alumnado 
que temos, ademais de ser un tema coñecido para eles e as súas familias. 
Contamos, na entrada do noso centro, cun acuario moi visitado por todos 
os rapaces e rapazas, sobre todo polos  máis cativos. 
O noso concello é unha zona de ríos: Liñares, Ulla, Umia. Unha actividade 
na que participan os nosos nenos e nenas é na solta de alevíns no río 
Liñares, que promove o concello. 
Dende hai moitos  anos celébrase en A Estrada a FESTA DO SALMÓN, 
que ten connotacións históricas moi importantes e interesantes para os 
nenos e nenas do concello. 
 Na zona hai sociedades deportivas específicas de pesca. 
O contraste que nos ofrece a zona interior e a zona costeira ( nalgúns 
casos descoñecida para moitos dos nosos alumnos), e que normalmente é 
un destino nas excursións de varios ciclos. 
Existencia de peixarías e piscifactorías na zona. 
Utilizar un principio educativo “Ir do coñecido ao descoñecido”.   
   



E. INFANTIL.- 
O  ULLA 

1º, 2º, 3º.- 
O SIL 

4º, 5º, 6º.-  
O MIÑO 

Neste caso o traballo adxudicase por 
situación no centro. Traballarase en murais 
polos corredores durante o primeiro 
trimestre. 
Logo todo centro investigará sobre o mar que 
se presentará fisicamente na vestíbulo a onde 
van os ríos. 



1ª FASE.- PRODUCIÓNS PLÁSTICAS SOBRE O 
RÍO E O MAR 



2ª  FASE:  INVESTIGACIÓN E INFORMACIÓN DOCUMENTAL SOBRE O RÍO E O MAR 

Os aspectos que se traballan son os seguintes:  
•O percorrido. 
•A fauna e a flora. 
•A pesca. 
•Actividades arredor do río. 

Estudaremos o río dende todas as áreas:  Plástica, Linguas, Coñecemento, Ed. Física, L. 
Inglesa, Matemáticas… 

A Biblioteca expón os libros que nos poden axudar e fai a exposición de todos estes 
fondos. 

Vovemos a traer conferenciantes relacionados coa temática. 

Todo o mundo aprende moitas cousas dos  peixes, do río, do mar., etc 
 



2ª FASE: Investigamos 

SELECCIÓN DE FONDOS 

Conferencia sobre o Ulla. 

Conferencia sobre os 
ecosistemas dos ríos 

Traballamos na 
Biblioteca sobre 
o río e o mar 



PRESENTACIÓNS DAS INVESTIGACIÓNS AOS 
COMPAÑEIR@S DOUTROS CURSOS 

3º   

  

C 

I 

C 

L 

O 



EDUCACIÓN    INFANTIL 



2º ciclo 



TRABALLOS SOBRE O MAR 



3ª FASE.- creación de textos 

EDUCACIÓN 

INFANTIL 
5 ANOS B  



CONTOS SOBRE  

PEIXES 

1º CICLO  1º NIVEL 



O PROXECTO DOCUMENTAL INTEGRADO  DÁ  VIDA  A  TODO 

O entroido 

A revista Candeas 

Os traballos de aula 



CURSO  2008 – 2009    proxecto documental integrado 
A VESTIMENTA 

Despois da toma de decisións a partir do tema escollido cada curso decide que aspecto 
vai traballar. 
Este comunícase a todos os nenos e nenas mediante o correo que teñen con Carola. 
A elección foi a seguinte: 
• INF  3 ANOS          AS ROUPAS DOS PIRATAS. 
•INF 4 ANOS            A ROUPA DOS DIFERENTES OFICIOS. 
•INF. 5 ANOS           A ROUPA DE MÉDICOS E ENFERMEIRAS. (Tiñan un proxecto sobre o 
corpo humano) 
•1º                            A ROUPA DE INVERNO. 
•2º                            A ROUPA DOS PERSONAXES DOS CONTOS. 
•3º                            A ROUPA  DOS NOSOS BISAVÓS 
•4º A                        A ROUPA NA IDADE MEDIA. 
•4º  B                       A ROUPA EN TEMPOS DOS GREGOS. 
•5º                           A ROUPA DO VERÁN. 
•6º A                       TRAXES DE NOITE. 
•6º B                       A ROUPA DOS HIPPIES. 



PROXECTO DOCUMENTAL INTEGRADO: A VESTIMENTA 

1ª FASE.- ELECCIÓN DA ÉPOCA E EXPOSICIÓN DOS TRABALLOS 
PLÁSTICOS 











2ª  FASE :   EDUCACIÓN DOCUMENTAL NA  BIBLIOTECA TRABALLANDO COS 
FONDOS. 

CHARLAS E 
CONFERENCIAS: 
Enfermeira, bombeiro,  
Xastre, Modista 

Traballamos o 
vocabulario propio 
da roupa con 
pequenas 
preguntas. 

Fixemos un libro 
informativo 
sobre todo o 
que 
aprendimos. 

O Entroido permitiunos 
levar máis alá o 
proxecto e nas 
actuacións de fin de 
curso tamén . 

Aparece na 
revista. 

Facemos un 
EDI Lim coa 
temática 
traballada. 



CURSO  2009 – 2010:  PDI    O  CAMIÑO DE SANTIAGO  

Seguimos traballando dende a Biblioteca. Recollendo ideas de todas partes e 
logo facendo unha guía que facilite o traballo a todo o centro. 

Nesta ocasión o noso traballo final é ser quen de construír un libro de viaxes 
coas etapas do Camiño Francés a  Santiago. 
En Ed. Infantil deciden traballar todos os símbolos do peregrino. 

Seguimos respectando as tres fases: 

Parte plástica na que 
visualmente lle contamos 
a todos cal é o obxecto da 
nosa investigación. 

Parte de investigación 
que logo expoñemos 
oralmente. 

Traballo de 
creación final. 
Neste caso un 
libro de viaxes 
polo camiño 
francés. 



1ª  FASE: VIAXANDO  POLO  CAMIÑO  FRANCÉS A SANTIAGO 





Libro de viaxes 



A PINTURA: OUTRA FORMA DE LECTURA 
PINTURA E PINTORES. 

O PDI aparece no noso Proxecto Lector como unha actuación anual que nos permite 
desenvolver a Educación Documental. En setembro, fixanse os obxectivos , contidos, 
actuacións e competencias que nos vai axudar a desenvolver e planíficase de maneira 
xeral. Así inclúese no Plan Xeral Anual e no Plan de Actuación da Biblioteca. Logo tamén 
se comtempla nas Programacións de Ciclo e cada ún na súa propia, segundo o ámbito 
dende o que actúa. 

Envíanse cartas ás 
aulas e cada curso 
programa como 
facelo. 

Ao mesmo tempo a BE merca 
os fondos necesarios e sáos a 
coñecer. 



CURSO 2012-2013.  Proxecto Documental Integrado “PINTURA E PINTORES” 

O PDI volve a considerar dende o principio tres fases: 
Primeiro coma sempre Carola envía a todos os ursos unha carta invitándoos a unirse 
ao proxecto de explorar a vida dun pintor. A entrada do cole ambientase e dáse un 
tempo para que cada curso escolla. Aquí priorizamos dende abaixo arriba. 
RECREACIÓN PLÁSTICA :_ Achegamento visual á obra do pintor seleccionado. ¿Qué 
pinta?, ¿Qué cores emprega?, ¿Qué representa? Gústache 



http://www.edu.xunta.es/centros/ceipfigueiroa/aulavirtual/ 

Os fondos estarán á disposición de todo o mundo na BE. 
A hora de ler artículase en torno ao proxecto se así o estiman convinte e a entrada 
decórase atendendo ao proxecto. 



A BE pola súa parte encargase de reunir todos os documentos que ten para 
facilitar o traballo. 
 

6º 
http://issuu.com/bibliolulu/docs/a_pintura_recursos?e=4
289719/2654142 





2ª FASE DO PROXECTO. Estudar  a vida do autor e extraer datos para unha biografía. 
O aprendido é contado a outras clases en exposicións orais, que son de grande 
interese. 
Como traballo adicional entrega cada curso unha cartulina en A· onde conta a 
biografía do pintor e como é a súa pintura. 
Para facer esta parte do traballo cada grupo deseña a súa propia estratexia. 
 
Creación dun libro guía co que acoden a investigar. 
Búsqueda de información e exposición de datos, etc 
Preparación dunha intervención oral explicando o cadro do autor. 
Ao final faise un libro do proxecto coas aportacións de todos. 
 
 





PRIMEIRA FASE : Exposición plástica do noso pintor 

3 anos: MIRÓ 4 anos: MONDRIAN 



5 anos: KLIMT 



1º curso: KANDINSKY 



2º curso.- CARLOS MASIDE 



3º curso:  LAXEIRO 



4º curso: PINTORAS  
GALEGAS. Mallo, Dans 
e Lamas  





5º curso: CASTELAO DEBUXANTE 



6º curso: VELÁZQUEZ. 



http://abibliodecarola.blogspot.com.es/2013_04_01_archive.html 



O PROXECTO DOCUMENTAL INTEGRADO NO 
ENTROIDO 





















2º fase: investigamos sobre o noso PINTOR  

























Con materiais coma estes ou simplemente usando a libreta e cun 
traballo dirixido, os alumnos e alumnas van aprendendo 
moitísimas cousas sobre o pintor que estudan e a pintura. 
 
Logo chegarán as exposicións orais diante dos seus compañeiros 
para comunicar a todos o aprendido. 
 
Como mostra deste traballo quedará un traballo conxunto que 
recolle bravemente o aprendido sobre o pintor e a súa obra.  
Tamén levamos adiante unha nova proposta de CAROLA QUERE 
….SABER 

















3ª FASE: CREACIÓN. TEXTO LITERARIO AUTOBIOGRAFÍA 

http://eche-oquehai.blogspot.com.es/ 

O traballo de autobiografía supón por un lado unha adaptación a cada idade. 
En Ed. Infantil traballaron as emocións, contar por que nos chamamos así e 
vivenciar cousas que fan e contan con nós na semana do protagonista. 
En 1º fan unha recollida dos datos deles e dos seus compañeiros: Nome, apelidos, 
dirección, número de teléfono, etc 
En 2º descricións dun mesmo e dos da clase. 
En 3º e 4º contan algún episodio gracioso que vivisen sendo máis pequenos. 
En 5º fan preguntas a alguén maior da súa aldea e logo confeccionan unha pequena 
autobiografía do mesmo. 
En 6º escriben a súa autobiografía, tendo en conta as fontes orais que son os seus 
familiares. 



A BE fai unha pequena contribución para que todos teñamos claro o que é este tipo de 
texto literario. 








